
MAI GABATARWA: Sallama, kuma ina yi ma ku marhabin da halartar wannan
shirin na LiveAtState, shirin gwamnati, dangane da yin hulda da kafofin watsa
labaru, na duniya, a hotunan bidiyon yanar-gizo. A yau, ina mai farin cikin yin
marhabin da wadanda suka shigo zaune, na mu, daga fadin duniya. Ina kuma son,
musamman, in aike da sakon gaisuwa, ta musamman, ga wadanda ke kallonmu,
daga manya da Kananan ofisoshin jakadancinmu dake biranen Accra, da Djibouti,
da Kinshasa, da Lagos, da Lome, da Luanda, da kuma Monrovia.

A yau, za ku ji ta bakin Mataimakiyar Karamin Sakataren Harkokin Afrika ce,
Linda Thomas-Greenfield da kuma Mataimakiyar Jami’ar Gudanar da Harkokin
Mulkin Hukumar USAID, a Afrika, Linda Etim. BaKin namu, za su tantauna ne
game da sakamakon Babban Taron Kungiyar Afrika, wanda aka yi, a Kasar
Habasha, a cikin watan Janairu, kazalika da harkokin diflomasiyya da kuma
KoKarin kawo ci gaban daukacin nahiyar Afrika.

Kafin mu fara, ina son in dan yi tsokaci. Muna yin fassara, bai-daya, ta wannan
shirin, a cikin harsunan Faransanci da na Kasar Portugal. Don haka, idan ana da
bukatar sauraren wannan jawabin taron manema labarun, a cikin daya daga
wadannan harsuna, to, a buga lambar tarhon da aka bayar, a gefen hagun allon
dake gabanka. Za a iya turo da tambayoyi, yanzu, daga umurnin da aka bayar, mai
cewa “Tambayoyi ga jami’an Gwamnatin Amirka.” Idan har an samu wata ‘yar
tangardar turo da tambayoyin, to, ana iya aiko su ta wasiKar yanar-gizo, mai
adireshi kamar haka: /liveatstate.gov Muna marhabin da tambayoyinku, kuma za
mu yi KoKarin samun damar amsa su, a lokacin da muke da shi.

Ina fatan za mu amince ne, kawai, da tambayoyi, a cikin harshen Turanci. Idan ma
har ana bukatar ci gaba da tantauna wadannan al’amurran, bayan wannan shirin na
yau, to, ana bin mu, a adireshin shafin 7witter, ma suna: @StateAfiica da kuma na
@USAIDAfiica. Har ila yau, za a iya bin mu, a shafin Facebook, na Ofishin
Harkokin Afrika, na Gwamnatin Kasar Amirka, mai adireshi kamar haka:
www.facebook.com/dosafricanaftairs



Da wannan muke sa ran ko Mataimakiyar Sakatare, Thomas-Greenfield, za ta fara
ne da jawabin bude taron?

MATAIMAKIYAR SAKATARE THOMAS-GREENFIELD: Na gode, Kwarai da
gaske, David, da wannan kyakkyawar marabar, kuma ina yini, ga dukan wanda
yake tare da mu, a fadin Afrika. Ina mai matuKar farin cikin kasance, a nan, tare da
babbar abokiyata, kuma takawarata, Linda Etim, Mataimakiyar Jami’ar Gudanar
da Harkokin Mulkin Hukumar USAID, a Afrika. Muna da dimbin abubuwan da za
mu tantauna, a yau, ciki har da Babban Taron Kungiyar Afrika, na kwanan nan, da
zabubbukan dake zuwa, a Afrika, da al’amarin harkokin tsaro, a yanki, da kuma
Kalubalen da yankin ke fuskantar, game da guguwar El Nifio, da ma harkar tattalin
arziki. Ban dade da dawowa daga Babban Taron na AU, ba a Birnin Addis Ababa,
wanda mu ka halarta, ni da Linda, tare kuma da Jami’in Gudanar da Harkokin
Mulki na Hukumar USAID, Gayle Smith, kuma mu sadu da shugabannin Kasashe
da firayin ministoci, a can. Wadannan tarurrukan sun ba mu damar da muka shirya
wa shekarar ta 2016, da ma wuce haka, domin Karfafa dangantakarmu da jama’ar
Afrika dake gudanar da mulkin demokradiyya, da zaman lafiya da kuma samar da
wadata.

Mun san irin manyan al’amurran samar da wadatar da zaman lafiyar da cibiyoyin
mulkin demokradiyya ke haifarwa. Mulkin demokradiyya zai shiga wani hali, a
shekarar ta 2016, a Afrika. Akwai zabubbukan shugabannin Kasa, har fiye da 15,
da za a gudanar, a wannan shekarar, kadai. Muna goyon bayan duk wani zaben da
aka yi gaskiya, a cikinsa. Takwarorinmu dake Afrika, za su kuma fuskanci
Kalubale, da dama, game da harkokin tsaro da kuma tattalin arziki. Babu wata
Kasa, ko Kungiyar da za ta iya magance wadannan mawuyatan Kalubalen, ita kadai.
Tuni muka dage, tare da takwarorinmu, kan samar da mafita, a harkokin na tsaro,
da kiwon lafiyar, da inganta rayuwa, da dai sauransu, musamman, bisa ga irin
gudunmawa, ta musamman da Kasar Amirka za ta bayar.

Afrika, nahiyar ce, dake cike da buri da kuma haKilon matasa. Don haka, wani
gagarumin aiki ne, kadai, zai iya taimaka wa samar da dama, ga magadan, dake
Afrika. Kuma muna fatan taimakawa, ga magance duk wata Kalubale.

Da wannan kuma, zan mayar da batun ga Mataimakiyar Jami’ar Gudanar da
Harkokin Mulki, Etim.

MATAIMAKIYAR JAMI’AR HARKOKIN MULKI ETIM: Na gode da gayyatar
da aka yi min, ta yin halarci wannan taron, a yau. Ina fatan kawo manema labarun
Afrika, domin amsa tambayoyin game da ayyukan hukumar ta USAID, zai bude
hanyar kawo ci gaba, a sakamakon Babban Taron na Kungiyar Afrika. Kodayake,



a cikin watan Disambar bara ne, aka tabbatar min da muKamin na mataiakiyar
jami’ar gudanar da harkokin ofishin hukumar ta USAID, dake Afrika, ina tare da
hukumar tun 2012. Kuma, bayan fiye da shekaru goma, da na yi aikin da suka shafi
al’amurran Afrika, na ga irin ci gaban da aka samu, na inganta rayuwar al’umma,
da kuma taimaka wa Kasashe, ga samun ci gaba.

A dukan fadin duniya, hukumar ta USAID, na gagarumin inganta ci gaban bil
adama, ta hanyar tabbatar da dorewa da kuma inganta ci gaban tattalin arziki, na
saman, da Karfafa shugabancin mulkin demokradiyya. Wannan aikin, duk ya shafi
inganta rayuwar miliyoyin jama’a, kauce wa mummunar fatara, da taimaka wa
Kasahe, nuna gaskiya, da samun Karin zaman lafiya, da kuma kasancewa abokan
gudanar da ayyukan Kasar Amirka. Kafofin watsa labaru na taka muhimmiyar
rawa, a nahiyar, kuma kuna taimakawa, ga shimfida wani harsashi, na
tabbatacciyar dangantaka, a tsakanin gwamnati da jama’a. A gaskiya, bisa a
wannan dalilin ne, na ke fatan jin abubuwa, da dama, daga gareku, da kuma
tantaunawa game da al’amurran Afrika, da kuma ci gaba da gudanar da tarurruka, a
bayyane, game da ayyukan hukumar ta USAID, a can.

Don haka, ina godiya, Kwarai da gaske, kuma ina fatan amsa tambayoyinku.

MAI GABATARWA: Da kyau. Don haka, zan fara ne da wannan — tambayar
farko. Tambayarmu, ta farko, ta fito ne daga Christine Holzbauer, na mujallar 7he
New African, ta harshen Faransanci, dake Kasar Senegal: “Ta yaya, Kasar Amirka
za ta kyautata taimaka wa gwamnatocin Afrika, da ta’addancin Kungiyar Boko
Haram ya fi shafa, da kuma yadda za su kare kawunansu? Na biyu kuma, duk da
dimbin tallafin da hukumar USAID ke kaiwa a arewacin Kasar Mali, tawaye sai
Karuwa yake yi, a yankin, yanzu kuma ga ta’addancin Kungiyoyin dake da alaKa da
Kungiyar al-Qaida. Ta yaya za a inganta samun galabar wannan tallafin, da
hukumar ta USAID ke bayarwa, a cikin wadannan shekarun, da kuma tabbatar da
yana kai wa ga yawan jama’ar wadannan yankunan?”

MATAIMAKIYAR SAKATARE THOMAS-GREENFIELD: Bari in dauki
tambaya ta farko, daga bisani kuma, in miKa ta biyu, ga takwarata. Dangane da
Kungiyar Boko Haram, muna bayar da himma, matuKa, tare da Kasashen dake
yankin, musamman Nijeriya, da ma maKkwabtan Nijeriya, su hudu, dangane da
taimaka ma su, wajen magance bala’in ta’addancin da Kungiyar ta Boko Haram ke
ta yi, ga jama’a, musamman dimbin farar hular dake wadannan Kasashe. Mun ga
irin yadda yawan yunKurin ke tasiri. Ba wai ya tsaya ga magance al’amurran tsaro
ba ne, kadai, har ma da magance tushen abinda ke haddasa su. Don haka, mun
taimaka wa dukan gwamnatocin, hudu, game da harkokin tsaro, da ingantanwa da
kuma wadata harkokin horo, da wadata taimakon farko, da na kawo hadin kai, da



taimakawa da dabaru, ga dukan gwamnatocin hudu, musamman abinda ya
danganci Rundunar Taron Dangi, ta Wucin Gadi, dake da hedkwata a Kasar Chad.
Amma, kuma, mun hada hannu da dukan gwamnatocin, hudu, kan magance
matsalolin Kalubalen bayar da agaji, kan irin hare-haren da Kungiyar ta Boko
Haram ke kaiwa. Jama’ar Nijeriya, fiye da miliyan guda, aka kore daga
muhallinsu. Kusan ‘yan Nijeriya dubu 100, ke gudun hijira. Illar ta ta’addancin
Kungiyar ta Boko Haram, ta shafi dubban iyalai, da talakawa. Kuma, wadannan
mutanen suna cikin wani mawuyacin halin dake bukatar taimako.

Har ila yau, mun hada da gwamnatoci, don hasashen yadda za a fadada bunKasa
harkokin tattalin arzikin Kasa, a yankunan da Kungiyar Boko Haram ke
ta’addancin, da taimaka wa zuba jarurrukan harkokin kasuwanci, a wadannan
yankuna, kazalika, da tabbatar da ganin wadanda bala’in na Kungiyar Boko Haram
ya shafa, sun samu taimakon da suke bukata, na sake gina sabuwar rayuwa.

Linda.

MATAIMAKIYAR JAMI’AR HARKOKIN MULKI ETIM: To, zan amsa
tambayar ta biyu, wadda ita ma game da Kasar ta Mali ce. Kuma, kamar yadda
tambayar ta nuna, hukumar USAID ta yi ruwa da tsaki, a Kasar ta Mali, a shekaru
da dama. Wannan, na daya daga cikin Kasashe, na farko, da hukumar ta USAID
fara kulawa, na tsawon shekaru fiye da 50, da suka wuce. Dangane da miliyoyin
dololin Amirka, da aka kashe, wajen bayar da taimakon, ga jama’a, ina tsammanin
wannan tambayar tana da doguwar amsar gaske, game da irin yadda ake samun
galabar al’amarinta, amma, irin abubuwan da suka faru, sun zarce abubuwan da za
a yi, domin Karfafawa da kuma irin dangantakar dake tsakanin al’'umma, domin
suna hasashen Kara samun taimakon, don — kubutar da kawunansu daga Kangina
mummunar fatara.

Abinda muka gani shine, mafi yawan roKon game da tashin hankalin, ya fi fitowa
daga matasan da abin bai shafa ba, watau mutanen da, a gaskiya, ba su jin cewa
suna da wata galaba game da harkokin tattalin arziki, nan gaba. Dukan harkokin
hukumar ta USAID, a arewacin Kasar ta Mali, a gaskiya, sun fi mayar da hankali
ne, ga magance wadansu daga cikin abubuwan dake haddasa Kuncin rayuwa.
Kuma ina tsammanin, nan gaba, za mu ga ci gaba, a can.

Bugu da Kari, gwamnatin Kasar Amirka, ta hannun Kawancen da ake kira Tunanin
Shugabanci Kan Harkokin Tsaro, na tasiri, ga daukacin bangarorin shugabancin
gwamnatin ta Kasar Mali, da kuma yin aiki da abinda ya shafi fannin harkar ta
tsaro, da ma, tabbatar da al’'umma sun kasance suna tofa albarkacin bakinsu, ga irin
yadda makomarsu za ta kasance. Mun lura da haka, a al’amurran da jama’a suka



runguma, matuka, game da yanayin harkokin tsaro, da, a gaskiya, muka ga ci gaba.
Kuma, a gaskiya, muna fatan, a rukuni, na gaba, za mu aminci wa hukumar ta
USAID, da ta gudanar da wadansu dabarun kan Kasar ta Mali, a wannan shekarar.
Na gode.

MAI GABATARWA: Na gode. Tambayarmu, ga gaba, ta fito ne daga Carlos
Silvestrei. Yana tare ne da mujallar Angop, kuma, a halin yanzu, yana cikin
rundunar sanya-idanu, ta Ofishin Jakadancin Amirka dake Birnin Luanda, na Kasar
Angola. Tambayar ita ce: “Me ku ke gani game da shirin AGOA? Ko Kasashen
kudancin Sahara, na da damar da za su sayar da kayayyakinsu Kasar Amirka, don
inganta tattalin arzikinsu?”’

MATAIMAKIYAR SAKATARE THOMAS-GREENFIELD: Wannan
muhimmiyar tambaya ce. Bari in dan ce, muna murna, matuKa, kuma muna
farincin irin yadda Majalisar Kasa ta Kara wa shirin na AGOA shekaru goma, da
kuma sanya hannun da Shugaban Kasa ya yi. Wannan wani KoKarin taron-dangai
ne, da jakadun nahiyar Afrika ke bukata, a nan Birnin Washington, kazalika da

wakilan gwamnatin Kasar Amirka, na tabbatar da Karin da aka yi wa shirin na
AGOA.

Akwai shirin AGOA a dukan Kasar dake nahiyar Afrika, da ta cika sharuddan
shirin na AGOA. Kuma, yanzu, akwai kusan Kasashe 39, dake cikin layi. Kuma,
muna tsammanin akwai gagarumar damar da wadannan Kasashen za su samu, daga
abinda shirin na AGOA ke wadata Kasashe da shi. Muna da bukatar ganin an samu
fadada yin kayayyakin da za a aike, a KarKashin shirin na AGOA, kuma mun hada
hannu da Kasashe, game da kawo su cikin kyakkyawan tattalin arziki, domin su
amfana daga garabasar ta shirin na AGOA.

Aikin na tafiya, amma, muna ganin ingancin KoKarin da ake yi. Muna ganin irin
galabar da Karin Kasashe ke samu. Muna ganin Karin kayayyakin da ake kai wa
kasuwannin dake amfana da halaccin shirin na AGOA. Kuma, muna fatan za mu ci
gaba da ganin Karuwar wannan alfanun.

Linda, ko za ki Kara wani abu?

MATAIMAKIYAR JAMI’AR HARKOKIN MUILKI ETIM: A’a, ina tsammanin
ko za ki ce wani abu.

MAI GABATARWA: Yawwa, da kyau. To, mu ci gaba. Tambayarmu ta gaba, ta
fito ne daga Luc-Roger Mbala, na jaridar L ‘Observateur daga Jumhuriyar DRC.
“Menene matsayin gwamnatin Amirka, game da shugabannin Kasashen dake



yankin Manyan Tabkuna, dake da niyar dagula sharuddan tsarin mulkinsu, domin
sake tsayawa takara, a karo na uku?”

MATAIMAKIYAR SAKATARE THOMAS-GREENFIELD: Na gode. Wannan
tambayar, ta dace da wannan lokacin. Nan da awa daya, za je Fadar Gwamnati,
domin bayar da shaida game da wannan al’amarin. Matsayarmu, a bayyane take,
game da wannan al’amari. Muna nuna rashin amincewa game da wata gwamnati ta
canja sharuddan tsarin mulki, don amfanin wanda ke kan gado, domin yin zaman
dirshan, fiye da abinda tsarin mulkin ya tanada. Mun fayyace haka. Shugaba
Obama ya fayyace hakan, a jawabinsa na Kasar Ghana, a 2009, kuma ya yi sara,
kan gaba, game da wannan al’amari, a Majalisar Kungiyar AU, lokacin da ya
ziyarci Afrika, a bara.

Muna tantaunawa, da wadannan gwamnatocin, akai-akai. A gaskiya, mun
tantauna, matuKa, kuma mun KoKarta, yadda ya kamata, game da harkokin
diflomasiyya, dangane da taimaka wa gwamnatoci, na kada su canja tsarin
mulkinsu, da ma hada hannu da Kawayenmu, dake yankin, kazalika da Kawayenmu
dake duniya, na matsa lamba, ga wadannan shugabannin gwamnatocin na
demokradiyya, da su yunKura, da biyan bukatun al’'umma kan mika mulki. Kuma,
duk wani cikakken shugaba, zai kiyaye da lokacin mika mulki, kazalika, babban
abinda mulkin demokradiyya ke bukata ke nan, dake kawo canjin gwamnatoci.

Babu shakka, an kai mu ga bango, game da irin abinda ke faruwa a Kasar Burundi.
Mun ga irin wainar da shugaban Kasar zai toya, na yin zaman dirshan, fiye da
sharadin da tsarin mulki ya gidaya. Muna hada hannu, Kwarai, kan jaddada wa
Shugaba Kabila cewa, ya mutunta sharuddan tsarin mulki. Mun jaddada rashin jin
dadinmu, da shawarar da aka yanke, a Kasar Rwanda, don Kara wa Shugaba
Kagame wa’adi, kuma za mu ci gaba da Kara wa jama’a himma, da gwamnatin
Jumhuriyar Kasar Congo, na su ma, su girmama sharuddan tsarin mulki.

Don haka, muna da fitacciyar manufa game da wannan al’amari. Ba mu bar komai
ba, cikin duhu, game da jawaban da muka yi, kan wannan al’amari, kuma, za mu ci
gaba da matsa lamba, har sai an yanke shawarar da ta dace, ta taimaka wa mulkin
na demokradiyya, a wadannan Kasashen.

MATAIMAKIYAR JAMI’AR HARKOKIN MULKI ETIM: Zan iya Kara wani
abu, guda? Ina tsammanin akan tambaye mu, dalilin da ya sa muke magana game
da neman tsayawa takara, a karo na uku. Abinda Kungiyoyi, da dama, suka nuna
ma na, shine, Kasashen da, a gaskiya ke daukar irin wadannan matakan, dama suna
Karancin wata dama, game da mulkin demokradiyya, kuma ina tsammani akwai



abin tambaya game da shugabancinsu, a fadin nahiyar, kamar yadda Linda ta
bayyana, a yankin Manyan Tabkunan. Don haka, muna damuwa da irin yadda ake
canja tsarin mulki ma, ina kuma tsammanin suna da dangantaka da wadansu
shawarwarin da aka yanke, da ma irin yadda ake kafa dokokin dake rufe irin
wadannan kafofin, kuma ina tsammanin har da kafofin watsa labarun da ‘yan
jaridu, kazalika da wadansu Kungiyoyin al’'umma. Kuma, muna ganin irin wannan
abin takaicin, na da nasaba da yanke shawarwari, a Kololuwa, game da canjin
madafan harkokin mulkin na demokradiyya, a can.

Na gode.

MAI GABATARWA: Ya yi. Zan koma ne ga tambayar da ta nuna damuwa game
da abinda ke damunku, a wannan taron na Kungiyar Afrika, na kwanan nan. Za ku
iya bayyana ma na, wani abu kadan, game yadda ake halartar wadannan tarurruka,
da kuma irin Kalubale, da kuma nasarorin da ku ke samu, a can?

MATAIMAKIYAR SAKATARE THOMAS-GREENFIELD: Wannan tambayar
na da muhimmanci, kuma ina tunanin dukanmu na iya amsa ta. Al’amarin akwai
daure kai. A garemu, babban taron Kungiyar Afrika, wani gagarimin al’amari ne, a
kowace shekara, dangane da dangantakarmu da Afrika, domin, dukan shugabannin
Afrika — aKalla, mafi yawan shugabannin na Afrika, kan halarta, kuma, hakika, har
da ministocin harkokin Kasashen waje kan je. Don haka, wannan wata dama ce, a
gare mu, ta saduwa da kusan kowace gwamnati, game da kowane al’amarin dake
da fifiko ga gwamnatin Amirka. Amma, ya kan kuma ba mu damar da za mu sadu
da Kawayenmu, game da hanyoyin da za mu hada kai, da ma irin yadda za mu iya
taimaka wa juna.

Wadansu daga cikin abubuwan da mukan tantauna, a wannan taron, sune yawaita
yin tarurruka da Kudancin Sudan. Zan iya cewa wadannan tarurrukan na ba mu
wahala, matuKa, kuma da wuya suke tasiri, domin muna da wata yarjejeniya game
da zaman lafiya, kuma bangarorin, biyu, ba su dauki matakan da suka dace ba, na
aiwatar da wannan yarjejeniyar zaman lafiya. Kuma, a sakamakon haka ne, jama’ar
Kudancin Sudan ke ci gaba da shan wuya.

Mun yi tarurruka, da dama, a Kasar Burundi. Amma, ba mu ji dadin irin
shawarwarin da aka yanke ba, game da harkokokin hukumar tsaro da zaman lafiya,
na kasa aiwatar da harkokin ci gaban rundunar Afrika, dake gudana har ya zuwa
cikin Kasar ta Burundi. Amma, sun yanke shawarar, a rana ta gaba, da su aike da
wata KwaKKwarar tawaga, a can, kuma muna fatan ganin tasirin wannan
sakamakon tarurrukan.



Bugu da Kari, wannan wata gagarumar dama ce, da muke saduwa da kowa. Mukan
kasance ba mu da sukuni, matuka. Mukan je, tun daga Karfe bakwai, na safe, wani
lokacin har tsakar dare, amma, kamar ba mu yi komai ba, kashegari. Ina tsammani
wannan shine karo na farko ga Linda, don haka...

MATAIMAKIYAR JAMI’AR HARKOKIN MULKI ETIM: Haka ne.

MATAIMAKIYAR SAKATARE THOMAS-GREENFIELD: -- Zan ji dadin jin
ra’ayoyinta game da irin abubuwan da ta gani.

MATAIMAKIYAR JAMI’AR HARKOKIN MULKI ETIM: Ina tsammanin abin
sha’awa ne, ka ga tarin shugabannin Kasa, da ministocin harkokin Kasashen wajen
Afrikar, a taron na Kungiyar Afrika, suna tantauna mawuyatan al’amurran dke
fuskantar nahiyar, kuma ni kan tuna irin yadda sukan rungumi tawagar jami’an
Kasar Amirka, da suka je kallo, amma, a shirye suke, da su janyo mu cikin
muhimman al’amurran da suke fuskanta, a nahiyar Afrika — da ma komai, tun daga
abinda ya shafi canjin yanayi, ya zuwa mulkin demokradiyya, da ‘yancin dan
adam, da harkokin shugabanci, da rawar da mata ke takawa, da ma aikin noma.
Kuma, ina tsammanin mukan ji dadin irin shawarwarin da Majalisar Kasarmu ke
yankewa, bayan taron, game da aikin sanya wutar lantarki, a Afrika, don haka, ana
tantaunawa, matuka, game da abubuwan dake faruwa dangane da Aikin Wutar
Lantarki a Afrika da ma rawar da gwamnatin Amirka ke takawa, wajen Kawance
da gwamnatocin Afrika, da kuma fadada ayyukan wutar lantarki, a kowane lungun
nahiyar. Kuma ana samun wutar lantarkin, kamar yadda Mataimakiyar Sakatare
Thomas-Greenfield ta bayyana. Mukan tashi tun Karfe bakwai, na safe, har ya
zuwa tsakiyar dare, a gaskiya, bisa KoKarin fatan yadda za a inganta hadin kan
dukan shugabannin game da al’amurran da suka fi damunmu, a nan Amirka,
amma, kuma, abinda nahiyar ta fi jagoranci akai, da kuma wadansu matsalolin da
aka fi fuskanta.

MAI GABATARWA: Da kyau, na gode. Ya yi. Tambayarmu, ta gaba, ta fito ne
daga Ajong Mbapndah. Yana tare ne, da mujallar Pan Afiican Visions, wata
gagarumar mujalla: “Kamar yadda Shugaba Obama ke kammala shugabancinsa,
menene abubuwan da suka rage ma sa, dangane da Afrika? Kuma, dama ke akwai,

ta ci gabansu, da kuma irin tunanin da ya fara game da Afrika, irin su shirin
YALI?”

MATAIMAKIYAR SAKATARE THOMAS-GREENFIELD: Na gode, Kwarai da
gaske, game da wannan tambaya. Dukanmu, mun dage game da fiddowa da kuma
tantance irin abubuwan da Obama zai bari gado, a nahiyar ta Afrika, kuma ina



tsammanin akwai wadansu abubuwan da za ku iya dukan Kirji game da su,
wadanda za su dade, suna tasiri, a Afrika.

Mataimakiyar jami’ar gudanar da harkokin mulki, ta dan yi tsokaci game da Wutar
Lantarki a Afrika. Ba zan iya bayyana yawan irin yadda muke jin dadi game da
wannan tunanin, game da nahiyar ta Afrika ba. Kuma, akwai gagarumin taimakon
Majalisar Kasa, wajen zartar da wadannan Ayyukan Lantarki a Afrika. Gaskiyar
zartar a wannan dokar, kamar yadda na ke tsammani mun sani, zai tattara ayyukan
Wutar Lantarki, nan gaba, kuma wannan ne, zai kawo dorewar al’amarin, bayan
shugabancin Obama.

Hakika, dangane da Shirin Harkokin Shugabancin Matasan Afrika — wannan wani
tunani ne, dake da taimako, mai harshen damo, kuma wani tunani ne, da yake da
gagarumin muhimmanci ga nahiyar Afrika. Mun — ta hannun wannan tunanin,
kawo wani buri, na musamman, da abin alfahari, da kuma kai hazikan matasa zuwa
Amirka, domin samun horon makwanni shida. Kuma da wannan horon na makonni
shida, mukan ba su Karin kayayyakin aikin da suke bukata, wajen ci gaba, nan
gaba, da kuma bayar da gudunmawa ga wadata Kasashensu.

Wannan tunanin zai dade yana amfanar da daukacin nahiyar ta Afrika, kamar
yadda wadansu shirye-shiryen, irin na AGOA suke yi. Shirin na AGOA ya fara tun
lokacin gwamnatin Clinton, an kuma yi tsammanin fadada shi, na tsawon shekaru
15, a lokacin gwamnatin Bush, kuma yanzu, an Kara ma sa shekaru 10, a KarKashin
gwamnatin Obama. Wannan dokar, kuma, za ta yi amfani, matuka. Ba mu san
abinda zai faru ba, bayan shekarun 10, amma, tunanina shine, bayan shekarun 10,
jama’ar Afrika ba za su bukaci shirin AGOA ba. Tuni za su kasance a cikin
harkokin tattalin arzikin duniyar da ba za su bukaci irin wadannan al’amurran na
musamman ba. Amma, kuma, wannan wani abin gado ne, da nake tsammanin yana
da muhimmanci ga gwamnatin Obama.

Linda — na ma san akwai wadansu, dake kan gaban aiwatar da wannan taimakon da
ku ke son yin Korafi a kai.

MATAIMAKIYAR JAMI’AR HARKOKIN MULKI ETIM: Haka ne. Ina nufin, a
KarKashin gwamnatin Obama, an yi canje-canje, da dama, bisa ga irin yadda ake
gudanar da harkokin kasuwanci da gwamnatocin Afrika. Kuma, idan aka duba
dukan manyan shirye-shiryen, ta bangaren kawo ci gaban wannan gwamnatin, suna
mayar da hankali ne, mafi yawanci, ga Afrika, amma, sun fi mayar da hankali ga
Kulla dangantaka. Don haka, shirin Wutar Lantarki a Afrika, wani gungu ne, na
hukumomin gwamnatin Amirka, 12, tare da gwamnatoci da dimbin Kungiyoyin



hadin kai, da kamfanoni, na Afrika, da, hakika, suke magance daya daga cikin
mawuyatan matsalolin kyautata jin dadin rayuwa — samun wutar lantarki ga
jama’ar Afrika, ta hanyar canja fasalin rayuwa — kuma wani sabon mataki ne, fiye
da wanda muka dauka, a da. Har ila yau, ya kan kasance wani sinadarin KoKarin
abinda ake yi, da dama — game da bangaren Bankin BunKkasa Afrika, da Bankin
Duniya, da sauran, Karin mayar da hankali ga Kananan sauran abubuwa, ta hanyar
yadda za a inganta samar da wutar lantarki, a kowane lungu na nahiyar Afrika.
Don haka, dorewar wannan kuma, bisa ga irin yadda sauran gwamnatoci suka
dauka, a matsayin manyan matsaloli, da kuma ciyar da taimakon da suke yi gaba —
su ma wani bangare ne, na Aikin Wutar Lantarkin a Afrika, amma, kuma, da
tabbatar da zartar da dokokin yin hakan, a majalisunmu, da kuma, hakika, irin
yadda majalisun suka amsa kiran, kamar yadda Majalisar Kasarmu ta yi, da shirin
Wutar Lantarkin a Afrika.

Haka kuma muka gani ga shirin Tanadin Ciyar Da Jama’a, bugu da Kari, da
Kawancenmu da kamfanoni, da gagarumin mayar da hankali ga aikin noma, a
matsayin al’amarin kawo ci gaba. Akwai kuma wani gagarumin waiwayen sake
fasalin tsarin birane, wanda, daga bisani, ya kauce daga noman karkara, irin na da,
na wannan gwamnatin. Tuni aka mayar da hankali a kan haka — albarkatu da ma
irin yadda, hakika, za a hade kan kamfanoni, da harkokin kasuwancin noma, da
al’umma, wuri guda, don kasancewa wani abin koyi, sabo, da jama’a za su samu
abinci, ba tare da dogara da taimakon buhuhuwan kayayyakin abincin da Kasashen
duniya ke bayarwa ba, wanda wani lokacin Fadar Gwamnatin Amirka ke taimaka
wa. Kuma, muna duban yadda za a tabbatar da wannan al’amarin, a Fadar
Gwamnatin Amirka.

Zan yi kuskure, idan ban ambaci shirin YALI ba — wanda ke da armashin gaske,
domin jinsin matasan duniya, a ko’ina cikin nahiyar ta Afrika, na kula da
makomarsu, da kuma, duban kowane fannin ci gaban shirye-shiryen rayuwa, da
tunkararmu, fiye da yadda muke tsammani. Da dama daga cikin wadanda shirin ya
YALI ya yaye, sun dawo wa Hukumar USAID, sun kuma gabatar ma na da
wadansu matsaloli, na daban, ko wata damar da muke sane da ita, da wadanda
muke ci gaba da bayar da kudaden gudanar da su, domin sababbin shirye-shirye
ne, da muka yi tunaninsu, tun ba yau ba.

MAI GABATARWA: Na gode, Kwarai da gaske. Tambayarmu, ga taba, ta fito ne
daga Benedito Sipandeni, na gidan Telebijin na Kasar Angola, dake zauren ofishin
jakadancin Amirka, na Birnin Luanda, dake Angola: “Ko akwai wani agaji ga
Kasashen da wani bala’i ya abka wa, irin su fari, da Karancin abinci, a Kasar
Habashe, dake kudancin Kasaar Angola?”



MATAIMAKIYAR JAMI’AR HARKOKIN MULKI ETIM: ‘Yar Karamar amsar
dai ita ce eh. Ina tsammanin guguwar El Nifio, ta a wannan shekarar, ta yi barna,
kuma ina tsammanin babu inda ta fi barnar fiye da nahiyar Afrika. An Kiyasta
cewa, mutane miliyan 15 daga cikin 17, wannan al’amarin ya shafa, a fadin
duniya, kuma kusan miliyan 13, daga nahiyar Afrika ne. Bugu da Kari, mun san
al’amarin na iya wuce haka, bisa ga irin abubuwan da suka faru, a gittawar dayar
guguwar ta La Nifla, amma, abinda muka sani, yanzu, shine, musamman a
Gabashin Afrika, inda muke kallon Kasar Habasha, har mutane miliyan goma sha
daya al’amarin ya shafa.

A lokacin muna wajen Babban Taron Kungiyar Afrika, a birnin na Addis Ababa,
tare da Gayle Smith, wanda shine jami’in gudanar da harkokin mulkinmu, a
Hukumar USAID, muka samu damar da muka zagaya gonaki, muka kuma ga
wadansu daga cikin shirye-shiryen, da ma ci gaban da aka samu, a tsare-tsaren ceto
rayuka, ta hannun Shirin Tanadin Abinci, da ma shirye-shiryen dake KoKarin sake
maido da al’'umma cikin hayyacinsu, ba wai su dogara da tallafin kayayyakin
abinci ba. Wadannan shirye-shiryen suna samun nasara, kuma duk duniya ta
amince, a cikin tsare-tsaren wakilan Majalisar Dinkin Duniya, ko wadansu tsare-
tsaren bayar da gudunmawa, tare ma da gwamnatin ta Kasar Habasha cewa, da ba
a aiwatar da wannan agajin gaugawar ba, a lokacin farin na 2011, da ta kai jama’a
ke mutuwa, da ba a samu irin wannan nasarar ba.

Bayan haka, mun san cewa, akwai sauran rina a kaba, kuma kamar yadda aka
ambata, wannan canjin yanayin ya gurgunta Kasar ta Angola, wanda, yanzu, muke
neman yadda za mu gano abinda zai yi tasiri kan farin dake faruwa a kudancin na
Afrika, kuma yana damunmu, Kwarai.

Idan muka dawo daga babban taron, ni da jami’in gudanar da harkokin mulkin,
Smith, tare da hadin hannun gwamnatin Amirka, da wadansu sauran hukumomi,
na ta hanKoron jagorancin abinda al’'ummar duniya ke yi, tare da sauran masu
bayar da gudunmawa, ciki har da ma manyan masu bayar da tallafin, da aka sani,
wanjen ganin idan za mu Kara himma, da samar da kudade, da wayar kan jama’a,
game da wadansu dabaru na magance irin wannan ba-zatar da yanayi ke yi.

MAI GABATARWA: Na gode. Tambayarmu ta gaba, ta fito ne daga Ayen Bior,
na Gidan Rediyon Muryar Amirka, VOA: “A wannan makon ne, Majalisar Dinkin
Duniya, ta bayar da wani KwakKwaran gargadi game da halin da harkar agaji ta
shiga, a Kudancin South Sudan — jama’a miliyan biyu da dubu 800, za su fuskanci
Karancin kayayyakin abinci masu gina jiki, a cikin ‘yan watanni masu zuwa, kuma
farar hula dubu 40, na fuskantar Karshen bala’in yunwa. MaKasudin Karancin



abincin, a Kudancin Sudan, shine irin tashe-tashen hankulan dake gudana, da ma
fiye da haka, sai kuma shugabannin na kudancin Sudan, da suka kasa aiwatar da
shirin miKa mulki da aka saba yi, domin hadin kan Kasa. Wadanne dabaru Kasar ta
Amirka ke da su, a Kudancin Sudan, kuma me mu ke tsammanin zai canja, kan
dabarun, dangane da irin mummunan yanayin da al’amarin ya kasance?”’

MATAIMAKIYAR SAKATARE THOMAS-GREENFIELD: To, bari in dan
kauce a nan. Kamar yadda na bayyana, da farko, mun yi dumu-dumu, a bangarorin
biyu, lokacin da muke a taron na Kungiyar AU, game da matsa lamba, da kuma
roKonsu, da ma gaya ma su gaskiya, kan yanke shawarar da ta kamata, wajen kawo
ci gaban aiwatar da yarjejeniyar zaman lafiya. Jakadanmu, na musamman, a Sudan
da Kudancin Sudan, Don Booth, yana yankin, don tantaunawa. Mun tantauna,
matuKa, da Shugaba Moi, wanda ke jagorancin duk wani KoKari, na Majalisar
Dinkin Duniya, da sauran masu ingizawa, ga aiwatar da yadda aka tsara.

Ba mu ji dadin irin martanin da aka maido ma na ba. Hakika, bangarorin biyu, ba
su bai wa aiwatar da jarjejeniyar zaman lafiyar, wani fifiko ba, kuma mun san
cewa, mafitar ita ce, a fara magance al’amarin rikicin agajin da muke ganin na
kunno kai, a Kudancin Sudan. Abinda muke ce shine, wadannan shugabannin sai
sun kula da irin barnar da wannan yaKin ke yi, ga jama’a, kuma ba za mu yi wani
abin da ya wuce na su ba. Wannan kuma shine abinda ke gabanmu, amma, a halin
yanzu, abinda muke KoKarin yi, shine na magance abinda zai biyo baya, game da
al’amurran agajin, bisa kyakkyawar kulawa, kuma ni da Linda, na iya bayyana
cewa wadansu ayyukan da muke yi, na agaji ne, kazalika kamar yadda fannin
harkokin ci gaba yake, don tabbatar da ganin jama’ar, na Kudancin Sudan, sun
tsallake wannan.

MATAIMAKIYAR JAMI’AR HARKOKIN MULKI ETIM: Mai yiwuwa Linda ta
yi bayani kan abubuwan da na ke son bayyanawa, dangane da irin rashin jin dadin
da muka samu game da irin yadda shugabannin Kudancin Sudan ba su dauki ran
mutane komai ba, bisa ga irin fadace-fadacen siyasar da suke yi.

Wannan rikicin kuma mutane ne haddasa shi. Ba kamar tambayar da aka amsa da
farko ba, dake jawabi game da bala’t — mummunan bala’in guguwar El Nifo,
wadda ta fitar da mutane miliyan goma sha daya daga gidajensu, a Kasar ta
Habasha, da rayuwarsu ta shiga wani hadari, saboda canjin yanayi, da ma irin
abinda al’ummar duniya ke yi, na magance wannan al’amari, sai kuma
maKwabtansu dake da wani rikicin da mutum ya haddasa, da ya kai rubin abinda
za a yi, har sau uku, a lokaci guda, yayinda duniya ke fama da wadansu rikice-
rikicen, a wurare irin Kasar Syria, da rikicin gudun hijirar da babu kudaden da za a



magance su, yadda ya kamata. Don haka, ba tun yau ba, muke aikewa da saKonni
ga shugabannin na Kudancin Sudan, dake cewa mun kusa kasawa, kuma domin
irin bukatun da jama’a suke da su, su bullo da wadansu hanyoyin siyasar da za su
bari a kai taimakon kayayyakin agaji, a wurin.

Har ila yau, muna fakon wannan sabuwar dokar ta Kungiyoyin NGO, da ta sake
kunno wani mummunan kai, a Kudancin Sudan, dake yin kiran da a amince da shi
ba, da kuma dimbin aikin da masu agaji, da dama, ke yi, a halin yanzu, inda suke
cikin hadari kai kayayyakin tallafi, wanda ke barazana ga duk irin KoKarin da suke
yi, na kai kayayyakin na abinci da taimako, ga jama’ar Kudancin Sudan, a lokaci
guda, kamar yadda mai tambayar ya nuna, wadanda jama’ar na Kudanci Sudan
suka fi bukata. Haka dai ake ta fama da munanan al’amurra. Muna fata
shugabannin za su kula da wannan al’amari, su kuma duba irin abubuwan da
jama’arsu ke bukata, domin ba su fifiko.

MAI GABATARWA: Na gode. Tambayarmu ta gaba, ta fito ne daga Bako
Akinloye, na jaridar Punch dake Nijeriya: “Bayan taimakon — “abin takaicin har da
na Kungiyar Boko Haram — “Bayan taimakon na Kasar Amirka da abokanta, me ya
kamata gwamnatin Nijeriya, da hukumomin tsaro su yi, a wannan lokacin?”’

MATAIMAKIYAR SAKATARE THOMAS-GREENFIELD: Hakika, mun jibinci
kowa, yadda ya kamata, a cikin kwanciyar hankali, tare da gwamnatin Nijeriya,
game da irin abinda gwamnati za ta yi, wajen fuskantar Kungiyar ta Boko Haram.
Kuma yayinda suke KoKartawa, kan magance al’amarin, akwai inganta Karfin da
ake da shi, kuma ina tsammanin, wannan, na daya daga cikin manyan harkokin da
za a mayar da hankali a kai. Mun san dai bayar da horo yana da muhimmanci.
Kuma horon ba shi kadai yake bayar da mafita ba, wuf daya, har ma da soja da
kuma sauran hukumomin gwamnati, don samun nasara, wanda su ma sai an ba su
horon.

Dole mu Kara bayar da himma, domin gwamnatin Nijeriya na bukatar Karin Kaimin
yin aiki da ‘yan sanda, domin ba aikin soja ba ne, su gaggauta wadata harkokin
tsaro, a Kauyuka. Da zarar soja sun kore ‘yan Kungiyar Boko Haram, mutane suka
nemi komowa Kauyukansu, to, su na da bukatar harkokin tsaron Kwararrun ‘yan
sandan da suka san yadda ake kula da irin wadannan fannonin harkokin tsaron.

And then I think the issue of how the communities are dealt with and how
defectors are dealt with is an important issue that needs to be addressed as we look
to bringing some kind of success to the efforts of the Nigerian Government to fight



Boko Haram. We think it’s a multifaceted approach; it’s not just the military. It’s
every arm of government; it’s a whole-of-government approach that is required.

Kuma idan har zan ce muna taimaka wa KoKarin gwamnatin Nijeriya; to, kuwa,
muna taimaka wa KoKarin yankin. Mun san cewa murKushe ta’addanci, ba hakKin
Kasa daya ba ne; hakKi ne na duniya. Wannan wani yaKi ne da ya shafi duniya,
kuma, dole, mu hada hannun tallafa wa juna, da kuma magance wannan barazanar.

MAI GABATARWA: Ya yi kyau. To, tambayarmu, ta gaba, ta fito ne daga birnin
Abuja, na Nijeriya, daga kuma Jerrywright Ukwu, wanda ke tare da mujallar
yanar-gizo ta Naij.com:. “Kasashen Afrika, na Kara Kulla Kawance da Kasar China,
a harkoin ciniki da sauran harkokin tattalin arziki. Me Kasar Amirka ke yi, game
da wannan sabon al’amari?”

MATAIMAKIYAR SAKATARE THOMAS-GREENFIELD: Na farko dai ba
sabon al’amari ba ne. Na biyu kuma, zan ce, irin damar dake wannan nahiya ta
Afrika, a fannin tattalin arziki, dangane da irin albarkatun da ake da su, da kuma
harkar zuba jarurruka, na da yawan gaske, kuma akwai sauran wurin da za mu
kutsa, watau sauran masu zuba jarurruka, kazalika da ita kanta Kasar ta China. Don
haka, yana da muhimmanci, a ganina, ga Kasashen Afrika, da su nemi masu niyyar
zuba jarurruka daga Kasar China, kazalika da Kasar Amirka, da ma sauran wurare,
da ma kiyaye abinda Kasashensu ke sha’awa, da abinda jama’arsu ke so, da ma
kutsa kai ga harkokin da suka dace, don ganin jama’asu sun samu ci gaba.

Haka kuma, wannan ba wata gasa ba ce. Abu ne da ya shafi Kasashen Afrika, da su
kiyaye abinda ke da muhimmanci gare su, da na tunaninsu kan bunKasar tattalin
arziki da wadata, ga abubuwan da za su bukata, nan gaba, daga masu zuba
jarurrukan da za su zo daga Kasashen waje.

MAI GABATARWA: Na gode. Tambayarmu ta gaba, ta fito ne daga mujallar
Daily Graphic, dake birnin Accra, na Kasar Ghana: “Ko za a samu wani canji,
game da manufofin Kasashen wajen Kasar Amirka, dangane, musamman da ita
Afrika, a lokacin da Obama ya bar gadon mulki? Ko kuma Kasar ta Amirka, tana
da wani taimako, na musamman, ga Afrika, wajen magance dimbin canjin
harkokin tsaro — ko mu ce barazana?”

MATAIMAKIYAR SAKATARE THOMAS-GREENFIELD: A’a. Muna canja
gwamnatoci, a cikin kowadanne shekaru hudu. Wani lokacin mukan samu sa’ar
wata gwamnati ta ci gaba da rike ragamar mulki. Amma, irin taimakon da muke
bai wa Afrika, harshen damo yake da shi. Mu ke Karfafa bayar da taimakon, a
kodayaushe. Idan muka duba irin abinda ya faru, a nahiyar ta Afrika, a lokacin



gwamnatin Clinton, da abinda ya faru, a gwamnatin Bush, da kuma abinda ke
faruwa, yanzu, a gwamnatin Obama, za mu san cewa, wannan taimakon, bai taba
tsinkiwa ba, kuma yana fitowa daga bangarorin ne, biyu. Don haka, me ya kawo
canjin, ga muhimman manufofin Kasashen na waje? Na tabbata irin hakan na iya
faruwa, domin gwamnatoci, dabam daban, na da abubuwan da suke bai wa fifiko.
Ko za a samu wani canji, game da nahiyar ta Afrika? Ban yi tsammani ba. Ina
tunanin za mu ci gaba da taimaka wa Afrika, ga mayar da hankali ga muhimman
al’amurra, a manufofinmu, na Kasashen waje, na gaba.

MAI GABATARWA: To, ya yi. To, iyakar lokacin da aka deba ma na, ke nan, a
yau. Ina godiya da tambayoyin da aka yi. Kuma ina gode wa Mataimakiyar Jami’in
Gudanar da Harkokin Mulki, Etim, da Mataimakiyar Sakatare Linda Thomas-
Greenfield. Za mu aike ma ku, da faya-fayen sauti da bidiyo, da ma a rubuce, na
wannan hirar, ta yau, nan ba da dadewa ba. Kuma, idan ana bukatar ci gaba da
tantauna wadannan al’amurra, to, ana iya bin mu, a shafin Twitter @StateA frica da
@USAIDAfiica, ko a kan shafin Facebook, a facebook.com/dosafricanaftairs.
Muna fatan za a sake kasancewa da mu, a wata hirar ta shirin LiveA#State, kwanan
nan. A huta lafiya.
HH#H#



